
Garuda Upanishad

ಗರುಡೋಪನಿಷತ್

ವಿಷಂ ಬ್ರಹ್ಮಾತಿರಿಕ್ತಂ ಸ್ಯಾದಮೃತಂ ಬ್ರಹ್ಮಮಾತ್ರಕಂ .

ಬ್ರಹ್ಮಾತಿರಿಕ್ತಂ ವಿಷವದ್ಬ್ರಹ್ಮಮಾತ್ರಂ ಖಗೇಡಹಂ ..

ಓಂ ಭದ್ರಂ ಕರ್ಣೇಭಿಃ ಶೃಣುಯಾಮ ದೇವಾಃ ..ಭದ್ರಂ ಪಶ್ಯೇಮಾಕ್ಷಭಿರ್ಯಜತ್ರಾಃ
..

ಸ್ಥಿರೈರಂಗೈಸ್ತುಷ್ಟುವಾꣳಸಸ್ತನೂಭಿಃ ..ವ್ಯಶೇಮ ದೇವಹಿತಂಯದಾಯುಃ ..
ಸ್ವಸ್ತಿ ನ ಇಂದ್ರೋ ವೃದ್ಧಶ್ರವಾಃ ..ಸ್ವಸ್ತಿ ನಃ ಪೂಷಾ ವಿಶ್ವವೇದಾಃ ..
ಸ್ವಸ್ತಿ ನಸ್ತಾರ್ಕ್ಷ್ಯೋ ಅರಿಷ್ಟನೇಮಿಃ ..ಸ್ವಸ್ತಿ ನೋ ಬೃಹಸ್ಪತಿರ್ದಧಾತು ..

ಓಂ ಶಾಂತಿಃ ಶಾಂತಿಃ ಶಾಂತಿಃ ..
ಹರಿಃ ಓಂ .. ಗಾರುಡಬ್ರಹ್ಮವಿದ್ಯಾಂ ಪ್ರವಕ್ಷ್ಯಾಮಿಯಾಂ ಬ್ರಹ್ಮಾ ವಿದ್ಯಾಂ
ನಾರದಾಯ ಪ್ರೋವಾಚ ನಾರದೋ ಬೃಹತ್ಸೇನಾಯ ಬೃಹತ್ಸೇನ ಇಂದ್ರಾಯ
ಇಂದ್ರೋ
ಭರದ್ವಾಜಾಯ ಭರದ್ವಾಜೋ ಜೀವತ್ಕಾಮೇಭ್ಯಃ ಶಿಷ್ಯೇಭ್ಯಃ ಪ್ರಾಯಚ್ಛತ್ .

ಅಸ್ಯಾಃ ಶ್ರೀಮಹಾಗರುಡಬ್ರಹ್ಮವಿದ್ಯಾಯಾ ಬ್ರಹ್ಮಾ ಋಷಿಃ . ಗಾಯತ್ರೀ ಛಂದಃ .
ಶ್ರೀಭಗವಾನ್ಮಹಾಗರುಡೋ ದೇವತಾ . ಶ್ರೀಮಹಾಗರುಡಪ್ರೀತ್ಯರ್ಥೇ ಮಮ
ಸಕಲವಿಷವಿನಾಶನಾರ್ಥೇ ಜಪೇ ವಿನಿಯೋಗಃ .ಓಂ ನಮೋ ಭಗವತೇ
ಅಂಗುಷ್ಠಾಭ್ಯಾಂ ನಮಃ . ಶ್ರೀ ಮಹಾಗರುಡಾಯ ತರ್ಜನೀಭ್ಯಾಂ ಸ್ವಾಹಾ .

ಪಕ್ಷೀಂದ್ರಾಯಮಧ್ಯಮಾಭ್ಯಾಂ ವಷಟ್ . ಶ್ರೀವಿಷ್ಣುವಲ್ಲಭಾಯ
ಅನಾಮಿಕಾಭ್ಯಾಂ ಹುಂ . ತ್ರೈಲೋಕ್ಯ ಪರಿಪೂಜಿತಾಯ ಕನಿಷ್ಠಿಕಾಭ್ಯಾಂ ವೌಷಟ್ .

ಉಗ್ರಭಯಂಕರಕಾಲಾನಲರೂಪಾಯ ಕರತಲಕರಪೃಷ್ಠಾಭ್ಯಾಂ ಫಟ್ .

ಏವಂ ಹೃದಯಾದಿನ್ಯಾಸಃ .ಭೂರ್ಭುವಃ ಸುವರೋಮಿತಿ ದಿಗ್ಬಂಧಃ .ಧ್ಯಾನಂ .

ಸ್ವಸ್ತಿಕೋ ದಕ್ಷಿಣಂ ಪಾದಂ ವಾಮಪಾದಂ ತು ಕುಂಚಿತಂ .

ಪ್ರಾಂಜಲೀಕೃತದೋರ್ಯುಗ್ಮಂ ಗರುಡಂ ಹರಿವಲ್ಲಭಂ .. 1..

ಅನಂತೋ ವಾಮಕಟಕೋ ಯಜ್ಞಸೂತ್ರಂ ತು ವಾಸುಕಿಃ .
ತಕ್ಷಕಾಃ ಕಟಿಸೂತ್ರಂ ತು ಹಾರಃ ಕಾರ್ಕೋಟ ಉಚ್ಯತೇ .. 2..

ಪದ್ಮೋ ದಕ್ಷಿಣಕರ್ಣೇ ತು ಮಹಾಪದ್ಮಸ್ತು ವಾಮಕೇ .

ಶಂಖಃ ಶಿರಃಪ್ರದೇಶೇ ತು ಗುಲಿಕಸ್ತು ಭುಜಾಂತರೇ .. 3..

ಗರುಡೋಪನಿಷತ್

ಪೌಂಡ್ರಕಾಲಿಕನಾಗಾಭ್ಯಾಂ ಚಾಮರಾಭ್ಯಾಂ ಸ್ವೀಜಿತಂ .

ಏಲಾಪುತ್ರಕನಾಗಾದ್ಯೈಃ ಸೇವ್ಯಮಾನಂ ಮುದಾನ್ವಿತಂ .. 4..

ಕಪಿಲಾಕ್ಷಂ ಗರುತ್ಮಂತಂ ಸುವರ್ಣಸದೃಶಪ್ರಭಂ .

ದೀರ್ಘಬಾಹುಂ ಬೃಹತ್ಸ್ಕಂಧಂ ನಾದಾಭರಣಭೂಷಿತಂ .. 5..

ಆಜಾನುತಃ ಸುವರ್ಣಾಭಮಾಕಟ್ಯೋಸ್ತುಹಿನಪ್ರಭಂ .

ಕುಂಕುಮಾರುಣಮಾಕಂಠಂ ಶತಚಂದ್ರ ನಿಭಾನನಂ .. 6..

ನೀಲಾಗ್ರನಾಸಿಕಾವಕ್ತ್ರಂ ಸುಮಹಚ್ಚಾರುಕುಂಡಲಂ .

ದಂಷ್ಟ್ರಾಕರಾಲವದನಂ ಕಿರೀಟಮುಕುಟೋಜ್ಜ್ವಲಂ .. 7..

ಕುಂಕುಮಾರುಣಸರ್ವಾಂಗಂ ಕುಂದೇಂದುಧವಲಾನನಂ .

ವಿಷ್ಣುವಾಹ ನಮಸ್ತುಭ್ಯಂ ಕ್ಷೇಮಂ ಕುರು ಸದಾ ಮಮ .. 8..

ಏವಂ ಧ್ಯಾಯೇತ್ತ್ರಿಸಂಧ್ಯಾಸು ಗರುಡಂ ನಾಗಭೂಷಣಂ .

ವಿಷಂ ನಾಶಯತೇ ಶೀಘ್ರಂ ತೂಲರಶಿಮಿವಾನಲಃ .. 9..
ಓಮೀಮೋಂ ನಮೋ ಭಗವತೇ ಶ್ರೀಮಹಾಗರುಡಾಯ ಪಕ್ಷೀಂದ್ರಾಯ
ವಿಷ್ಣುವಲ್ಲಭಾಯತ್ರೈಲೋಕ್ಯಪರಿಪೂಜಿತಾಯಉಗ್ರಭಯಂಕರಕಾಲಾನಲರೂಪಾಯ
ವಜ್ರನಖಾಯ ವಜ್ರತುಂಡಾಯ ವಜ್ರದಂತಾಯ ವಜ್ರದಂಷ್ಟ್ರಾಯ
ವಜ್ರಪುಚ್ಛಾಯ ವಜ್ರಪಕ್ಷಾಲಕ್ಷಿತಶರೀರಾಯ ಓಮೀಕೇಹ್ಯೇಹಿ
ಶ್ರೀಮಹಾಗರುಡಾಪ್ರತಿಶಾಸನಾಸ್ಮಿನ್ನಾವಿಶಾವಿಶ ದುಷ್ಟಾನಾಂ
ವಿಷಂ ದೂಷಯದೂಷಯ ಸ್ಪೃಷ್ಟಾನಾಂ ನಾಶಯನಾಶಯ
ದಂದಶೂಕಾನಾಂ ವಿಷಂ ದಾರಯದಾರಯ ಪ್ರಲೀನಂ ವಿಷಂ
ಪ್ರಣಾಶಯಪ್ರಣಾಶಯ ಸರ್ವವಿಷಂ ನಾಶಯನಾಶಯ ಹನಹನ
ದಹದಹ ಪಚಪಚ ಭಸ್ಮೀಕುರುಭಸ್ಮೀಕುರು ಹುಂ ಫಟ್ ಸ್ವಾಹಾ ..

ಚಂದ್ರಮಂಡಲಸಂಕಾಶ ಸೂರ್ಯಮಂಡಲಮುಷ್ಟಿಕ .

ಪೃಥ್ವೀಮಂಡಲಮುದ್ರಾಂಗ ಶ್ರೀಮಹಾಗರುಡಾಯ ವಿಷಂ
ಹರಹರ ಹುಂ ಫಟ್ ಸ್ವಾಹಾ ..ಓಂ ಕ್ಷಿಪ ಸ್ವಾಹಾ ..ಓಮೀಂ
ಸಚರತಿ ಸಚರತಿ ತತ್ಕಾರೀ ಮತ್ಕಾರೀ ವಿಷಾಣಾಂ ಚ ವಿಷರೂಪಿಣೀ
ವಿಷದೂಷಿಣೀ ವಿಷಶೋಷಣೀ ವಿಷನಾಶಿನೀ ವಿಷಹಾರಿಣೀ
ಹತಂ ವಿಷಂ ನಷ್ಟಂ ವಿಷಮಂತಃಪ್ರಲೀನಂ ವಿಷಂ ಪ್ರನಷ್ಟಂ
ವಿಷಂ ಹತಂ ತೇ ಬ್ರಹ್ಮಣಾ ವಿಷಂ ಹತಮಿಂದ್ರಸ್ಯ ವಜ್ರೇಣ ಸ್ವಾಹಾ ..

ಓಂ ನಮೋ ಭಗವತೇ ಮಹಾಗರುಡಾಯ ವಿಷ್ಣುವಾಹನಾಯ
ತ್ರೈಲೋಕ್ಯಪರಿಪೂಜಿತಾಯ ವಜ್ರನಖವಜ್ರತುಂಡಾಯ ವಜ್ರಪಕ್ಷಾಲಂಕೃತ-
ಶರೀರಾಯ ಏಹ್ಯೇಹಿ ಮಹಾಗರುಡ ವಿಷಂ ಛಿಂಧಿಚ್ಛಿಂಧಿ
ಆವೇಶಯಾವೇಶಯ ಹುಂ ಫಟ್ ಸ್ವಾಹಾ ..

ಗರುಡೋಪನಿಷತ್

ಸುಪರ್ಣೋಽಸಿ ಗರುತ್ಮಾತ್ತ್ರಿವೃತ್ತೇ ಶಿರೋ ಗಾಯತ್ರಂ ಚಕ್ಷುಃ ಸ್ತೋಮ ಆತ್ಮಾ
ಸಾಮ ತೇ ತನೂರ್ವಮದೇವ್ಯಂ ಬೃಹದ್ರಥಂತರೇ ಪಕ್ಷೌ ಯಜ್ಞಾಯಜ್ಞಿಯಂ
ಪುಚ್ಛಂ ಛಂದಾಂಸ್ಯಂಗಾನಿ ಧಿಷ್ಣಿಯಾ ಶಫಾಯಜೂಂಶಿ ನಾಮ ..

ಸುಪರ್ಣೋಽಸಿ ಗರುತ್ಮಾಂದಿವಂ ಗಚ್ಛ ಸುವಃ ಪತ ಓಮೀಂ ಬ್ರಹ್ಮವಿದ್ಯಾ-
ಮಮಾವಾಸ್ಯಾಯಾಂ ಪೌರ್ಣಮಾಸ್ಯಾಂ ಪುರೋವಾಚ ಸಚರತಿ ಸಚರತಿ
ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ ವಿಷಹಾರಿಣೀ ಹತಂ
ವಿಷಂ ನಷ್ಟಂ ವಿಷಂ ಪ್ರನಷ್ಟಂ ವಿಷಂ ಹತಮಿಂದ್ರಸ್ಯ ವಜ್ರೇಣ ಸ್ವಾಹಾ ..

ತಸ್ರ್ಯಂ .ಯದ್ಯನಂತಕದೂತೋಽಸಿಯದಿ ವಾನಂತಕಃ ಸ್ವಯಂ ಸಚರತಿ ಸಚರತಿ
ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ ಹತಂ ವಿಷಂ ನಷ್ಟಂ
ವಿಷಂ ಹತಮಿಂದ್ರಸ್ಯ ವಜ್ರೇಣ ವಿಷಂ ಹತಂ ತೇ ಬ್ರಹ್ಮಣಾ ವಿಷಮಿಂದ್ರಸ್ಯ
ವಜ್ರೇಣ ಸ್ವಾಹಾ .

ಯದಿ ವಾಸುಕಿದೂತೋಽಸಿಯದಿ ವಾ ವಾಸುಕಿಃ ಸ್ವಯಂ ಸಚರತಿ ಸಚರತಿ
ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ ಹತಂ ವಿಷಂ
ನಷ್ಟಂ ವಿಷಂ ಹತಮಿಂದ್ರಸ್ಯ ವಜ್ರೇಣ ವಿಷಂ ಹತಂ ತೇ ಬ್ರಹ್ಮಣಾ
ವಿಷಮಿಂದ್ರಸ್ಯ ವಜ್ರೇಣ ಸ್ವಾಹಾ ಯದಿ ವಾ ತಕ್ಷಕಃ ಸ್ವಯಂ ಸಚರತಿ
ಸಚರತಿ ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ ಹತಂ ವಿಷಂ
ನಷ್ಟಂ ವಿಷಂ ಹತಮಿಂದ್ರಸ್ಯ ವಜ್ರೇಣ ವಿಷಂ ಹತಂ ಬ್ರಹ್ಮಣಾ
ವಿಷಮಿಂದ್ರಸ್ಯ ವಜ್ರೇಣ ಸ್ವಾಹಾ ..

ಯದಿ ಕರ್ಕೋಟಕದೂತೋಽಸಿಯದಿ ವಾ ಕರ್ಕೋಟಕಃ ಸ್ವಯಂ ಸಚರತಿ ಸಚರತಿ
ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ ಹತಂ ವಿಷಂ ನಷ್ಟಂ ವಿಷಂ
ಹತಮಿಂದ್ರಸ್ಯ ವಜ್ರೇಣವಿಷಂಹತಂ ತೇ ಬ್ರಹ್ಮಣಾ ವಿಷಮಿಂದ್ರಸ್ಯ ವಜ್ರೇಣ ಸ್ವಾಹಾ
..

ಯದಿ ಪದ್ಮಕದೂತೋಽಸಿಯದಿ ವಾ ಪದ್ಮಕಃ ಸ್ವಯಂ ಸಚರತಿ ಸಚರತಿ
ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ ಹತಂ ವಿಷಂ
ನಷ್ಟಂ ವಿಷಂ ಹತಮಿಂದ್ರಸ್ಯ ವಜ್ರೇಣ ವಿಷಂ ಹತಂ ತೇ ಬ್ರಹ್ಮಣಾ
ವಿಷಮಿಂದ್ರಸ್ಯ ವಜ್ರೇಣ ಸ್ವಾಹಾ ..

ಯದಿಮಹಾಪದ್ಮಕದೂತೋಽಸಿಯದಿ ವಾ ಮಹಾಪದ್ಮಕಃ ಸ್ವಯಂ
ಸಚರತಿ ಸಚರತಿ ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ ಹತಂ
ವಿಷಂ ನಷ್ಟಂ ವಿಷಂ ಹತಮಿಂದ್ರಸ್ಯ ವಜ್ರೇಣ ವಿಷಂ ಹತಂ ತೇ ಬ್ರಹ್ಮಣಾ
ವಿಷಮಿಂದ್ರಸ್ಯ ವಜ್ರೇಣ ಸ್ವಾಹಾ ..

ಯದಿ ಶಂಖಕದೂತೋಽಸಿಯದಿ ವಾ ಶಂಖಕಃ ಸ್ವಯಂ
ಸಚರತಿ ಸಚರತಿ ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ

ಹತಂ ವಿಷಂ ನಷ್ಟಂ ವಿಷಂ ಹತಮಿಂದ್ರಸ್ಯ ವಜ್ರೇಣ ವಿಷಂ
ಹತಂ ತೇ ಬ್ರಹ್ಮಣಾ ವಿಷಮಿಂದ್ರಸ್ಯ ವಜ್ರೇಣ ಸ್ವಾಹಾ ..

ಯದಿ ಗುಲಿಕದೂತೋಽಸಿಯದಿ ವಾ ಗುಲಿಕಃ ಸ್ವಯಂ ಸಚರತಿ ಸಚರತಿ
ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ ವಿಷಹಾರಿಣೀ
ಹತಂ ವಿಷಂ ನಷ್ಟಂ ವಿಷಂ ಹತಮಿಂದ್ರಸ್ಯ ವಜ್ರೇಣ ವಿಷಂ
ಹತಂ ತೇ ಬ್ರಹ್ಮಣಾ ವಿಷಮಿಂದ್ರಸ್ಯ ವಜ್ರೇಣ ಸ್ವಾಹಾ ..

ಯದಿ ಪೌಂಡ್ರಕಾಲಿಕದೂತೋಽಸಿಯದಿ ವಾ ಪೌಂಡ್ರಕಾಲಿಕಃ ಸ್ವಯಂ
ಸಚರತಿ ಸಚರತಿ ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ
ವಿಷಹಾರಿಣೀ ಹತಂ ವಿಷಂ ನಷ್ಟಂ ವಿಷಂ ಹತಮಿಂದ್ರಸ್ಯ ವಜ್ರೇಣ
ವಿಷಂ ಹತಂ ತೇ ಬ್ರಹ್ಮಣಾ ವಿಷಮಿಂದ್ರಸ್ಯ ವಜ್ರೇಣ ಸ್ವಾಹಾ ..

ಯದಿ ನಾಗಕದೂತೋಽಸಿಯದಿ ವಾ ನಾಗಕಃ ಸ್ವಯಂ ಸಚರತಿ ಸಚರತಿ
ತತ್ಕಾರೀ ಮತ್ಕಾರೀ ವಿಷನಾಶಿನೀ ವಿಷದೂಷಿಣೀ ವಿಷಹಾರಿಣೀ ಹತಂ
ವಿಷಂ ನಷ್ಟಂ ವಿಷಂ ಹತಮಿಂದ್ರಸ್ಯ ವಜ್ರೇಣ ವಿಷಂ ಹತಂ ತೇ
ಬ್ರಹ್ಮಣಾ ವಿಷಮಿಂದ್ರಸ್ಯ ವಜ್ರೇಣ ಸ್ವಾಹಾ ..

ಯದಿ ಲೂತಾನಾಂ ಪ್ರಲೂತಾನಾಂ ಯದಿ ವೃಶ್ಚಿಕಾನಾಂ ಯದಿ ಘೋಟಕಾನಾಂ
ಯದಿ ಸ್ಥಾವರಜಂಗಮಾನಾಂ ಸಚರತಿ ಸಚರತಿ ತತ್ಕಾರೀ ಮತ್ಕಾರೀ
ವಿಷನಾಶಿನೀ ವಿಷದೂಷಿಣೀ ವಿಷಹಾರಿಣೀ ಹತಂ ವಿಷಂ ನಷ್ಟಂ
ವಿಷಂ ಹತಮಿಂದ್ರಸ್ಯ ವಜ್ರೇಣ ವಿಷಂ ಹತಂ ತೇ ಬ್ರಹ್ಮಣಾ ವಿಷಮಿಂದ್ರಸ್ಯ
ವಜ್ರೇಣ ಸ್ವಾಹಾ .ಅನಂತವಾಸುಕಿತಕ್ಷಕಕರ್ಕೋಟಕಪದ್ಮಕಮಹಾಪದ್ಮಕ-
ಶಂಖಕಗುಲಿಕಪೌಂಡ್ರಕಾಲಿಕನಾಗಕ ಇತ್ಯೇಷಾಂ ದಿವ್ಯಾನಾಂ
ಮಹಾನಾಗಾನಾಂಮಹಾನಾಗಾದಿರೂಪಾಣಾಂ ವಿಷತುಂಡಾನಾಂ ವಿಷದಂತಾನಾಂ
ವಿಷದಂಷ್ಟ್ರಾಣಾಂ ವಿಷಾಂಗಾನಾಂ ವಿಷಪುಚ್ಛಾನಾಂ ವಿಶ್ವಚಾರಾಣಾಂ
ವೃಶ್ಚಿಕಾನಾಂ ಲೂತಾನಾಂ ಪ್ರಲೂತಾನಾಂ ಮೂಷಿಕಾಣಾಂ ಗೃಹಗೌಲಿಕಾನಾಂ
ಗೃಹಗೋಧಿಕಾನಾಂಘ್ರಣಾಸಾನಾಂ ಗೃಹಗಿರಿಗಹ್ವರಕಾಲಾನಲವಲ್ಮೀಕೋದ್ಭೂತಾನಾಂ
ತಾರ್ಣಾನಾಂ ಪಾರ್ಣಾನಾಂ ಕಾಷ್ಠದಾರುವೃಕ್ಷಕೋಟರಸ್ಥಾನಾಂ
ಮೂಲತ್ವಗ್ದಾರುನಿರ್ಯಾಸಪತ್ರಪುಷ್ಪಫಲೋದ್ಭೂತಾನಾಂ ದುಷ್ಟಕೀಟಕಪಿಶ್ವಾನ-

ಮಾರ್ಜಾರಜಂಬುಕವ್ಯಾಘ್ರವರಾಹಾಣಾಂಜರಾಯುಜಾಂಡಜೋದ್ಭಿಜ್ಜಸ್ವೇದಜಾನಾಂ
ಶಸ್ತ್ರಬಾಣಕ್ಷತಸ್ಫೋಟವ್ರಣಮಹಾವ್ರಣಕೃತಾನಾಂ ಕೃತ್ರಿಮಾಣಾಮನ್ಯೇಷಾಂ
ಭೂತವೇತಾಲಕೂಷ್ಮಾಂಡಪಿಶಾಚಪ್ರೇತರಾಕ್ಷಸಯಕ್ಷಭಯಪ್ರದಾನಾಂ
ವಿಷತುಂಡದಂಷ್ಟ್ರಾನಾಂ ವಿಷಾಂಗಾನಾಂ ವಿಷಪುಚ್ಛಾನಾಂ ವಿಷಾಣಾಂ
ವಿಷರೂಪಿಣೀ ವಿಷದೂಷಿಣೀ ವಿಷಶೋಷಿಣೀ ವಿಷನಾಶಿನೀ ವಿಷಹಾರಿಣೀ
ಹತಂ ವಿಷಂ ನಷ್ಟಂ ವಿಷಮಂತಃಪ್ರಲೀನಂ ವಿಷಂ ಪ್ರನಷ್ಟಂ ವಿಷಂ ಹತಂ ತೇ

ಬ್ರಹ್ಮಣಾವಿಷಮಿಂದ್ರಸ್ಯ ವಜ್ರೇಣಸ್ವಾಹಾ .ಯಇಮಾಂಬ್ರಹ್ಮವಿದ್ಯಾಮಮಾವಾಸ್ಯಾಯಾಂ
ಪಠೇಚ್ಛೃಣುಯಾದ್ವಾ ಯಾವಜ್ಜೀವಂ ನ ಹಿಂಸಂತಿ ಸರ್ಪಾಃ . ಅಷ್ಟೌ
ಬ್ರಾಹ್ಮಣಾನ್ಗ್ರಾಹಯಿತ್ವಾ
ತೃಣೇನ ಮೋಚಯೇತ್ . ಶತಂ ಬ್ರಾಹ್ಮಣಾನ್ಗ್ರಾಹಯಿತ್ವಾ ಚಕ್ಷುಷಾ ಮೋಚಯೇತ್
.

ಸಹಸ್ರಂ ಬ್ರಾಹ್ಮಣಾನ್ಗ್ರಾಹಯಿತ್ವಾ ಮನಸಾ ಮೋಚಯೇತ್ . ಸರ್ಪಾಂಜಲೇ ನ
ಮುಂಚಂತಿ .

ತೃಣೇ ನ ಮುಂಚಂತಿ . ಕಾಷ್ಠೇ ನ ಮುಂಚಂತೀತ್ಯಾಹ ಭಗವಾನ್ಬ್ರಹ್ಮೇತ್ಯುಪನಿಷತ್ ..

ಓಂ ಭದ್ರಂ ಕರ್ಣೇಭಿಃ ಶೃಣುಯಾಮ ದೇವಾಃ ..ಭದ್ರಂ ಪಶ್ಯೇಮಾಕ್ಷಭಿರ್ಯಜತ್ರಾಃ
..

ಸ್ಥಿರೈರಂಗೈಸ್ತುಷ್ಟುವಾꣳಸಸ್ತನೂಭಿಃ ..ವ್ಯಶೇಮ ದೇವಹಿತಂಯದಾಯುಃ ..
ಸ್ವಸ್ತಿ ನ ಇಂದ್ರೋ ವೃದ್ಧಶ್ರವಾಃ ..ಸ್ವಸ್ತಿ ನಃ ಪೂಷಾ ವಿಶ್ವವೇದಾಃ ..
ಸ್ವಸ್ತಿ ನಸ್ತಾರ್ಕ್ಷ್ಯೋ ಅರಿಷ್ಟನೇಮಿಃ ..ಸ್ವಸ್ತಿ ನೋ ಬೃಹಸ್ಪತಿರ್ದಧಾತು ..

ಓಂ ಶಾಂತಿಃ ಶಾಂತಿಃ ಶಾಂತಿಃ ..ಹರಿಃ ಓಂ ತತ್ಸತ್ ..

ಇತಿ ಶ್ರೀಗಾರುಡೋಪನಿಷತ್ಸಮಾಪ್ತಾ ..

